
sadAshivendrastutiH

ஸதா³ஶிவேந்த்³ரஸ்துதி:

ஶ்ரீக³ணேஶாய நம: ।
பரதத்த்வலீநமநஸே ப்ரணமத்³ப⁴வப³ந்த⁴மோசநாயாஶு ।
ப்ரகடிதபரதத்த்வாய ப்ரணதிம் குர்ம:ஸதா³ஶிவேந்த்³ராய ॥ 1॥
பரமஶிவேந்த்³ரகராம்பு³ஜஸம்பூ⁴தாய ப்ரணம்ரவரதா³ய ।
பத³தூ⁴தபங்கஜாய ப்ரணதிம்0॥ 2॥
விஜநநதீ³குஞ்ஜக்³ரு’ஹே மஞ்ஜுளபுலிநைகமஞ்ஜுதரதல்பே ।
ஶயநம் குர்வாணாய ப்ரணதிம்-॥ 3॥
காமாஹித்³விஜபதயே ஶமத³மமுக²தி³வ்யரத்நவாரித⁴யே ।
ஶமநாய மோஹவிததே: ப்ரணர்தி0॥ 4॥
நமதா³த்மபோ³த⁴தா³த்ரே ரமதே பரமாத்மதத்த்வஸௌதா⁴க்³ரே ।
ஸமபு³த்³த⁴யேऽஶ்மஹேம்நோ: ப்ரணதிம்0॥ 5॥
கி³லிதாவித்³யாஹாலாஹலஹதபுர்யஷ்டகாய போ³தே⁴ந ।
மோஹாந்த⁴காரரவயே ப்ரணதிம்0॥ 6॥
ஶமமுக²ஷட்கமுமுக்ஷாவிவேகவைராக்³யதா³நநிரதாய ।
தரஸா நதஜநததயே ப்ரணதிம்0॥ 7॥
ஸித்³தா⁴ந்தகல்பவல்லீமுக²க்ரு’திகர்த்ரே கபாலிப⁴க்திக்ரு’தே ।
கரதலமுக்திப²லாய ப்ரணதிம்0॥ 8॥
த்ரு’ணபங்கலிப்தவபுஷே த்ரு’ணதோऽப்யத⁴ரம் ஜக³த்³விலோகயதே ।
வநமத்⁴யவிஹரணாய ப்ரணதிம்0॥ 9॥
நிக்³ரு’ஹீதஹ்ரு’த³யஹரயே ப்ரக்³ரு’ஹீதாத்மஸ்வரூபரத்நாய ।
ப்ரணதாப்³தி⁴பூர்ணஶஶிநே ப்ரணதிம்0॥ 10॥
அஜ்ஞாநதிமிரரவயே ப்ரஜ்ஞாநாம்போ⁴தி⁴பூர்ணசந்த்³ராய ।
ப்ரணதாக⁴விபிநஶுசயே ப்ரணதிம்0॥ 11॥

ஸதா³ஶிவேந்த்³ரஸ்துதி:

மதிமலமோசநத³க்ஷப்ரத்யக்³ப்³ரஹ்மைக்யதா³நநிரதாய ।
ஸ்ம்ரு’திமாத்ரதுஷ்டமநஸே ப்ரணதிம்0॥ 12॥
நிஜகு³ருபரம ஶிவேந்த்³ரஶ்லாகி⁴தவிஜ்ஞாநகாஷ்டா²ய ।
நிஜதத்த்வநிஶ்சலஹ்ரு’தே³ ப்ரணதிம்0॥ 13॥
ப்ரவிலாப்ய ஜக³த³ஶேஷம் பரிஶிஷ்டக²ண்ட³வஸ்துநிரதாய ।
ஆஸ்யப்ராப்தாந்நபு⁴ஜே ப்ரணர்தி0॥ 14॥
உபதா⁴நீக்ரு’தபா³ஹு: பரிரப்³த⁴விரக்திராமோ ய: ।
வஸநீக்ரு’தகா²யாஸ்மை ப்ரணதிம்0॥ 15॥
ஸகலாக³மாந்தஸாரப்ரகடநத³க்ஷாய நம்ரபக்ஷாய ।
ஸச்சித்ஸுக²ரூபாய ப்ரணதிம் ॥ 36॥
த்³ராக்ஷாஶிக்ஷணசதுரவ்யாஹாராய ப்ரபூ⁴தகருணாய ।
வீக்ஷாபாவிதஜக³தே ப்ரணதிம்0॥ 17॥
யோऽநுத்பந்நவிகாரோ பா³ஹௌ ம்லேச்சே²ந சி²ந்நபதிதேऽபி ।
அவிதி³தமமதாயாஸ்மை ப்ரணதிம்0॥ 18॥
ந்யபதந்ஸுமாநி மூர்த⁴நி யேநோச்சரிதேஷு நாமஸூக்³ரஸ்ய ।
தஸ்மை ஸித்³த⁴வராய ப்ரணதிம்0॥ 19॥
ய: பாபிநோऽபி லோகாந் தரஸா ப்ரகரோதி புண்யநிஷ்டா²க்³ர்யாந் ।
கருணாம்பு³ராஶயேऽஸ்மை ப்ரணதிம்0॥ 20॥
ஸித்³தே⁴ஶ்வராய பு³த்³தே: ⁴ ஶுத்³தி⁴ப்ரத³பாத³பத்³மநமநாய ।
ப³த்³வா ப்ரமோசகாய ப்ரணதிம்0॥ 21॥
ஹ்ரு’த்³யாய லோகவிததே: பத்³யாவலிதா³ய ஜந்மமூகேப்⁴ய: ।
ப்ரணதேப்⁴ய: பத³யுக³ளே ப்ரணதிம்0॥ 22॥
ஜிஹ்வோபஸ்த²ரதாநப்யாஹ்வோச்சாரேண ஜாது நைஜஸ்ய ।
குர்வாணாய விரக்தாந்ப்ரணதிம்0॥ 23॥
கமநீயகவநகர்த்ரே ஶமநீயப⁴யாபஹாரசதுராய ।
தபநீயஸத்³ரு’ஶவபுஷே ப்ரணதிம்0॥ 24॥
தாரகவித்³யாதா³த்ரே தாரகபதிக³ர்வவாரகாஸ்யாய ।
தாரஜபப்ரவணாய ப்ரணதிம்0॥ 25॥

ஸதா³ஶிவேந்த்³ரஸ்துதி:

மூகோऽபி யத்க்ரு’பா சேல்லோகோத்தரகீர்திராஶு ஜாயேத ।
அத்³பு⁴தசரிதாயாஸ்மை ப்ரணதிம்0॥ 26॥
து³ர்ஜநதூ³ராயதராம் ஸஜ்ஜநஸுலபா⁴ய ஹஸ்தபாத்ராய ।
தருதலகேதிநாய க்³ரணதிம்0॥ 27॥
ப⁴வஸிந்து⁴தா⁴ரயித்ரே ப⁴வப⁴க்தாய ப்ரணம்ரவஶ்யாய ।
ப⁴வப³ந்த⁴விரஹிதாய ப்ரணதிம்0॥ 28॥
த்ரிவித⁴ஸ்யாபி த்யாக³ம் வபுஷ: கர்தும் ஸ்த²லத்ரயே ய இவ ।
அகரோத்ஸமாதி⁴மஸ்மை ப்ரணதிம்0॥ 29॥
காமிநமபி ஜிதஹ்ரு’த³யம் க்ரூரம் ஶாந்தம் ஜட³ம் ஸுதி⁴யம் ।
குருதே யத்கருணாऽஸ்மை ப்ரணதிம்0॥ 30॥
வேத³ஸ்ம்ரு’திஸ்த²வித்³வல்லக்ஷணலக்ஷ்யேஷு ஸந்தி³ஹாநாநாம் ।
நிஶ்சயக்ரு’தே விஹர்த்ரே ப்ரணதிம்0॥ 31॥
பா³லாருணநிப⁴வபுஷே லீலாநிர்தூ⁴தகாமக³ர்வாய ।
லோலாய சிதிபரஸ்யாம் ப்ரணதி0॥ 32॥
ஶரணீக்ரு’தாப³ஸுகு³ணைணீக்ரு’தரக்தபங்கஜாதாய ।
த⁴ரணீஸத்³ரு’க்க்ஷமாய ப்ரணதி0॥ 33॥
ப்ரணதாய யதிவரேண்யைர்க³ணநாதே²நாப்யஸாத்⁴யவிக்⁴நஹ்ரு’தே ।
கு³ணதா³ஸீக்ரு’தஜக³தே ப்ரணதி0॥ 34॥
ஸஹமாநாய ஸஹஸ்ராண்யப்யபராதா⁴ந்ப்ரணம்ரஜநரசிதாந் ।
ஸஹஸைவ மோக்ஷதா³த்ரே ப்ரணதிம்0॥ 35॥
த்⁴ரு’ததே³ஹாய நதாவலிதூணப்ரஜ்ஞாப்ரதா³நவாஞ்சா²த: ।
ஶ்ரதி³க்ஷிணவக்த்ராய ப்ரணதிம் குர்ம:ஸதா³ஶிவேந்த்³ராய ॥ 36॥
தாபத்ரயார்தஹ்ரு’த³யஸ்தாபத்ரயஹாரத³க்ஷநமநமஹம் ।
கு³ருவரபோ³தி⁴தமஹிமந் ஶரணம் யாஸ்யே தவாங்க்⁴ரிகமலயுக³ம் ॥ 37॥
ஸதா³ऽऽத்மநி விலீநஹ்ரு’த்ஸகலவேத³ஶாஸ்த்ரார்த²வித்

ஸரித்தடவிஹாரக்ரு’த் ஸகலலோகஹ்ரு’தாபஹ்ரு’த் ।
ஸதா³ஶிவபதா³ம்பு³ஜப்ரணதலோகலப்⁴ய க்³ரபோ⁴

ஸதா³ஶிவேந்த்³ரஸ்துதி:

ஸதா³ஶிவயதீட் ஸதா³ மயி க்ரு’பாமபாராம் குரு ॥ 38॥
புரா யவநகர்தநஸ்ரவத³மந்த³ரக்தோऽபி ய:
புந: பத³ஸரோருஹப்ரணதமேநமேநோவிதி⁴ம் ।

க்ரு’பாபரவஶ: பத³ம் பதநவர்ஜிதம் ப்ராப யத்-
ஸதா³ஶிவயதீட் ஸ மய்யநவதி⁴ம் க்ரு’பாம் ஸிஞ்சது ॥ 39॥

ஹ்ரு’ஷீகஹ்ரு’தசேதஸி ப்ரஹ்ரு’ததே³ஹகே ரோக³கை-
ரநேகவ்ரு’ஜிநாலயே ஶமத³மாதி³தி³க³ந்தோ⁴ஜ்ஜி²தே ।

தவாங்க்⁴ரிபதிதே யதௌ யதிபதே மஹாயோகி³ராட்
ஸதா³ஶிவ க்ரு’பாம் மயி ப்ரகுரு ஹேதுஶூந்யாம் த்³ருதம் ॥ 40॥

ந சாஹமதிசாதுரீரசிதஶப்³த³ஸங்கை: ⁴ ஸ்துதிம்
விதா⁴துமபி ச க்ஷமோ ந ச ஜபாதி³கேऽப்யஸ்தி மே ।

ப³லம் ப³லவதாம் வர ப்ரகுரு ஹேதுஶூந்யாம் விபோ⁴
ஸதா³ஶிவ க்ரு’பாம் மயி ப்ரவர யோகி³நாம் ஸத்வரம் ॥ 41॥

ஶப்³தா³ர்த²விஜ்ஞாநயுதா ஹி லோகே வஸந்தி லோகா ப³ஹவ: ப்ரகாமம் ।
நிஷ்டா²யுதா ந ஶ்ருதத்³ரு’ஷ்டபூர்வா விநா ப⁴வந்தம் யதிராஜ நூநம் ॥ 42॥
ஸ்தோகார்சநப்ரீதஹ்ரு’த³ம்பு³ஜாய பாதா³ப்³ஜசூடா³பரரூபத⁴ர்த்ரே ।
ஶோகாபஹர்த்ரே தரஸா நதாநாம் பாகாய புண்யஸ்ய நமோ யதீஶ ॥ 43॥
நாஹம் ஹ்ரு’ஷீகாணி விஜேதுமீஶோ நாஹம் ஸபர்யாப⁴ஜநாதி³ கர்தும் ।
நிஸர்க³யா த்வம் த³யயைவ பாஹி ஸதா³ஶிவேமம் கருணாபயோதே⁴ ॥ 44॥
க்ரு’தயாऽநயாநதாவலிகோடிக³தேநாதிமந்த³போ³தே⁴ந ।
முத³மேஹி நித்யத்ரு’ப்தப்ரவர ஸ்துத்யா ஸதா³ஶிவாயாஶு ॥ 45॥
இதி ஶ்ரீஜக³த்³ருருஶ‍்ரு’ங்க³கி³ரிஶ்ரீஸச்சிதா³நந்த³ஶிவாபி⁴நவ-

ந்ரு’ஸிம்ஹபா⁴ரதீஸ்வாமிபி⁴ர்விரசிதா ஸதா³ஶிவமஹேந்த்³ரஸ்துதி:ஸமாப்தா ॥

